
Lehor, eten eta soil idatzi du Alaine Agirrek «Kamisoi zuri
zetazkoa». Pederastia istorio bati heldu dio, gordintasunari

eta hamaika urteko haurra suge vs bildots jokoan jarriz.
Umea biktima da, baina ez daki hala dela. Irakurleak, or-

hizketan utziz. Armiarma sarea osatu du, gizon heldu bat dea, bai. Beretzat da ezinegonaren lekukoa.

Esan ez.. erakutsi

Ariane KAMIO | DONOSTIA

Aurkezpenaren erdira iritsi ar-
te —edo agian aurrerago- Alaine
Agirrek (Bermeo, 1990) ez zuen
pederastia hitza ahotan hartu,
nahiz bertaratutakook ari zena-
ren zantzua lehenagotik hartua
izan. Horixe egiten du Agirrek
“Kamisoi zuri zetazkoa” (Erein)

narrazio ilustratuan. Esan ez,

erakutsi.

Gizonezko heldu bat eta ha-
maika urteko neskatoa. Ingelesa
ikasteko kanpamentu batera bi-
dali dute gurasoek. «Nagusia
izan nahi zuelako erosi zion
amak lehenengo sujetadorea,
baina haurra zen oraindik, ez
zuen ezagutzen helduen mun-
dua, eta are gutxiago gizon hark
jokarazi nahi zion jokoaren
arauak». Kontrazaleko azalpena.

Duela bi urte egin zuen “Ka-
misoi zuri zetazkoa”-ren lehe-
nengo bertsioa idazle bermeota-
rrak. «Ez nuen testua izango
zena argi ikusi, baina antzema-
ten nuen zer izango zen. Bane-
kien zer nahi nuen izatea. Itzal
bat sumatu nuen, izango zena-
ren geriza, eta gerizpe horretan
egon naiz ordutik, hasierako zi-
rrimarra horretan bide desber-

Narrazio i da Alaine

azken lana,

ika urteko haurraren ahotik kontatua.

Gorka RUBIO | FOKU

dinak egiten. Bertsio desberdi-
nak atera dira eta bide desberdi-
nak egin ditut, atal diferentee-
kin, estilo desberdinekin. Baina
azkenean kimatu egin dut eta

udazkena ekarri diot. Neguko
zuhaitzen pare geratu da. Fin-
tzen joan naiz eta hemen dagoe-
na esentzia da», esan zuen, sotil,
aurkezpenean.

Eten, lehor eta soil aritu da
idazkeran. «Pederastia istorio
bat da. Udako kanpamentu ba-
teko gizonezko begirale batek
hamaika urteko haurraz abusa-

tzen du. Haurra ikusia sentitzen
da, baina behatua ere bada». Ar-
miarma sarea harrapakinaren
zain; sugetzarra bildotsaren in-
guruan erasoaldirako itxaroten
bezala. «Protagonistak ez daki
harrapatuta dagoela, baina ira-
kurleak bai. Trena amildegitik
doala ikusi eta ezin geldiaraztea
bezalaxe».

Horrelakoa dela dio abusa-
tzailearen modus operandia.
«Biktimak aztertu ondoren haur
bat hautatzen du, otzana dena,
men egingo diona. Harengana
hurbiltzen da, terrenoa irabaz-
ten du, bere konfiantzaren jabe
egiten da. Ez da baldarra. Badaki
noiz eman lehenengo pausoa.
Haurrak hesiak jaisten ditu eta
lagunengandik isolatzen da.
Erasotzaileak libre du bidea».

Lau ataletan banatu du narra-
zio ilustratua Alaine Agirrek. Le-
henengoa eta azkena etxean
gertatzen dira; erdiko biak, kan-
pamenduan. «Bizitzak min
ematen duela esan nahi du eta
literaturak hori jasotzen du. Li-
teratura leku intimo batetik ate-
ratzen da gure egunerokotasu-
nean talka egiten duten
gauzetatik; beldurretik, ikara-
tik..».

Gorrindo eta Kazabon, euren liburuekin.

Gorka RUBIO | FOKU

Babesaren konexio emozionalak eta neskato
baten desagerpena, Perzebal bilduman

Amalur ARTOLA | DONOSTIA

Gazte literaturako bi ipuin berri
kaleratu ditu Erein argitaletxe-
ak, Perzebal sailean: Karlos Go-
rrindo Etxeandiaren “Galaxia
bat sabelean” eta Antton Kaza-
bonen “Bisera gorria”.

Lehenean, babesa jaso eta’

ematearen garrantzian eta ho-
nek sortzen dituen konexio
emozionaletan jarri du begia
Gorrindok eta, horretarako, Jon
izeneko gaztearen istorioa erai-
ki du: gaixotu egingo da Jon eta
horrek hainbat katramila ekarri-
ko ditu familiara, tartean gaizki-
ulertuak eta ezinikusiak.
Gorrindok berak azaldu zue-
nez, «babesa hartzeak eta ema-
teak bizitzan duen garrantziaz
ari da, babesak lotura emozio-
nal eta sentimentalak sortzen

dituelako eta gurasoen babesa
ezinbestekoa izango da haurra-
ren susperraldirako». Kontaki-
zunak bullyingarekin duen lotu-
ra ere nabarmendu zuen:
«Ikastetxe batean bere burua
baztertuta ikusten duten umeei,
bullyinga edo antzeko errefusa
sentitzen duten haurrei babesa
eman beharraz ere hitz egiten
da. Ohiko istorio bat kontatzen
duen arren, babesaren gaineko
liburu bat da».

Thriller estilora

Inaki Aldekoa editorearen hitze-
tan, Kazabonen kontakizunak
gehiago du «fantastikotik». “Bi-
sera gorria” eleberria Martina
neskatoaren desagerpenak in-
gurukoengan sortzen duen ezi-
negonarekin abiatzen da. «Nire
ibilbidean genero gehienak lan-

du ditut baina eskoletako bisite-
tan galdegiten zidaten ea zerga-
tik ez nuen beldurrezko liburu
bat idazten, thriller bat», konta-
tu zuen Kazabonek, eta liburu
honetan hori egiten ahalegindu
dela esan zuen.
Desagerpenaren berri Eneko-
ren eskutik jasoko du irakurleak.
Martina desagertu zen egunean
«pozak txoratzen» zegoen Ene-
ko Martina eta bien artean «ger-
tatu zenagatik», eta desagerpe-
naren ondotik gertatutakoak
bere egunkarian idatziko ditu.
Egunkari hori izango du esku ar-
tean irakurleak, eta desagerpe-
naz gainera «hainbat kondaira
eta sineskeria» eta «maitasun
istorio bat» ere topatuko ditu.
«Otsoak eta artzainak, otso-gi-
zonak... horiek ere sartu ditut
kontakizunean», esan zuen.



